
Dunyo bo‘yicha olma yetishtirish yalpi hajmi 80,5 mln tonnadan ortiq bo‘lib,
yetakchi o‘rinlarni Xitoy (mos holda 44,45 miln tonna), AQSh (4,65 mln tonna), Polsha
(3,60 min tonna) va Turkiya (2,93 min tonna) egallab kelmogda. Olma yetishtirish va
uni eksport qilish bo‘yicha dunyoda birinchi o‘rinlarni egallab kelayotgan davlatlarda
olma bog‘larining qariyb 90-95% past bo‘yli payvandtaglarga asoslangan intensiv
bog‘larda yetishtirilmoqda.

Olma yetishtirishni yanada yaxshilashda yangi, serhosil, mevasi sifatli bo‘lgan
olma navlarini sinovdan o‘tkazish va ularni keng ishlab chiqarishga joriy qilish, ilg‘or
agrotexnika tadbirlarini qo‘llash, zararkunanda va kasalliklarga qarshi uyg‘unlashgan
himoya usullarini amaliyotga tatbiq qilish, hosilni yig‘ib olish, gadoglash va
sovugxonalarda saglash usullarini yanada takomillashtirish hamda fermer va
agronomlarning bilimlarini, zamonaviy bog‘dorchilik yangiliklariga uyg‘un holda,
oshirishlarini ta’minlash zarur. Ayniqgsa, bu payvandtaglarda yetishtirilayotgan olma
daraxtlarini zamonaviy sug‘orish usullaridan biri bo‘lgan tomchilatib sug‘orish tizimini
qo‘llash orqali o‘stirish nafaqat hosildorlikning yuqori bo‘lishiga, balki uzoq yillar
davomida sifatli meva olish imkoniyatini yaratadi.

O‘zbekistonda yetishtiriladigan olmalar tarkibida o‘rtacha 80,5-86,5% suv; 9,6-
14,8% shakar; 0,31-0,91% kislotalar; 0,27-0,48% eruvchan pektin; 0,025- 0,060% yaqin
oshlovchi moddalar; 0,10-0,45% mineral tuzlar va bir gancha vitaminlar bor. Olmaning
(gishda yangi uzilgan mevalar kam bo‘lganda) vitaminlarga boy, yaxshi saglanadigan
gishki navlari aynigsa, gimmatlidir. 100 g yangi uzilgan olmada bor-yo‘g‘i 47
kilokaloriya mavjud. Unda yog‘lar deyarli yo‘q. Biroq tarkibi uglevodlarga boy bo‘lgani
uchun to‘yimlilik darajasi yuqori. Shu sababdan ozishni istaganlar uchun yaxshi oziq
bo‘la oladi. Olmada S, V1 , V2 , R, Ye, A vitaminlari, kaliy, marganes va temir

moddalari ko‘p miqdorda mavjud. S va V vitaminlari barcha a’zolarda modda
almashinuvini yaxshilaydi.

Past va pakana bo‘yli payvandtaglarda ekiladigan intensiv bog‘lar uchun eng
yaxshi tuproq bu mexanik tarkibi yengil bo‘lgan qumli yoki loyqumli qo‘ng‘ir bo‘z
tuproglar, tag gatlami galin qumloq, yaxshi drenajga ega, qalin qatlamni bo‘lgan, o‘tloq
bo‘z tuproqlardir.

Past va pakana bog‘lar ekilgan yerda chuchuk yerosti suvi 1,5-2 m va
minerallashgan yer osti suvi 3-3,5 m yaqin bo‘lmasligi lozim. Daryolarga yaqin bo‘lgan
maydonlarda yer osti suvining sathi 1,0-1,2 m bo‘lsa ham bo‘ladi. Faqat ular (tuproq)
tarkibi zararli (xlorid va sulfat) tuzlar bo‘Imasligi lozim.

Intensiv bog‘larni juda ham zich bo‘lgan tuproqlarda va tuprogni ustki qismi
(tekislash jarayonida) olib tashlangan maydonlarda barpo qilib bo‘lmaydi. Pastqam,
sovuq havo turib golishi ogibatida daraxtlarni sovuq urishi ehtimoli yugori bo‘lgan
maydonda intensiv bog* barpo qilish tavsiya etilmaydi.

1-jadval

Daraxtlarni joylashtirishda shuni e’tiborga olish lozimki, bir gektar maydonda
qancha ko‘p daraxt joylashgan bo‘lsa, hosil ham shuncha ko‘p bo‘ladi. Lekin buning
ham me’yori va chegarasi bor. Chegarani belgilab beruvchi omillar daraxtlarning
hajmiga, ularga shakl berish usuliga, gator oralariga ishlov berishda, mexanizatsiyalash
darajasiga, turiga va bir gancha boshqa omillarga bog‘liq. Intensiv bog‘larni tashkil
gilishda, aynigsa, simbag‘azli bog‘larni, daraxtlar qalin (zich) ekilmoqda. Daraxtlar juda
ham zichlashib ketishi ogibatida mevasining miqdoriga va ayniqsa, sifatiga salbiy ta’sir
etadi.

Simbag‘azli bog‘larda o‘stirilayotgan meva daraxtining eni (tanasining qalinligi)
pakana bo‘yli daraxtlarda 100 sm va past bo‘yli daraxtlarda 150 sm ni tashkil qilishi
lozim, shunda tanasini quyosh nurlari yaxshi yoritadi. Daraxtlarning bo‘yi esa 3,5 m dan

oshmasligi kerak. Qator oralari 3,5-4,0 m bo‘lganda daraxtlar tanalari quyosh nuri bilan
yaxshi ta’minlangan bo‘ladi.

Past va pakana bo‘yli daraxtlar qator oralarining kengligi tuproq unumdorligiga,
suv bilan ta’minlanganligiga va aynigsa, navning o‘sish kuchiga uzviy bog‘liq. Shu
bilan bir vagtda hozir respublikamizga keng gamrovda kirib kelgan zamonaviy usulda
daraxtlarni zichlashtirilgan usulda joylashtirish texnologiyasini hisobga olgan holda
quyidagi sxemada ko‘chatlarni ekish tavsiya etiladi.

